
Doen altyd ‘n Klein bietjie meer as wat van jou verwag word

14 Maart 2025

OMSENDBRIEF 9/2025

Geagte ouers, leerders en Bonnievalers

1. Atletiek: McLeighten Thieras neem Saterdag deel aan die Wes-Kaap Kampioenskappe in Groenpunt,
Kaapstad. Ons wens hom sterkte toe en hoop dat hy sy persoonlike beste nog verder sal verbeter. Hou die
Bonnies se naam hoog!

2. Atletiek: Baie geluk aan Luan du Toit wat gekies is om die Wes-Kaap-span by die Suid-Afrikaanse
Kampioenskappe te verteenwoordig. Dit is skitterend, Luan! Die hele Bonnievale is trots op jou.

3. Mini-gholfdag: Moenie ons gewilde mini-gholfdag misloop nie! f Hoérskool Bonnievale se mini-gholfdag
vind more op 15 Maart by die Bonnievale Gholfklub plaas — dit is 'n dag vol pret, kompetisies en heerlike
pryse. Daar wag fantastiese pryse vir ons wenners, maar die opwinding stop nie daar nie. Ons groot veiling
bied eksklusiewe items waar elkeen die kans kry om te bie en met iets besonders weg te stap.

4. Skaak: Die volgende skaakspelers is opgeneem in die Kaapse Wynlande-span wat aan die Wes-Kaap
Kampioenskappe in Vredenburg gaan deelneem op die 26ste April. Baie geluk, Sunette Jacobs (0.17), Amor
Simon (0.17) en Farren Keyster (0.18).

5. Wiskunde-olimpiade: Ons is baie trots op die volgende vier leerders wat deurgedring het na die eerste
rondte van die SAWO Wiskunde Olimpiade, wat op 15 Mei plaasvind: Tylor Anderson (gr. 9), Janien de Wet
(gr. 9), Loumari Barnard (gr. 9) en Vanwyk de Wet (gr. 12).

6. HSB toekomsplanne: Die afgelope Maandagaand is ‘n oueraand in die skoolsaal gehou, waar die SBL
ouers ingelig het van die toekomsplanne by Hoérskool Bonnievale. Hier is ‘n opgesomde weergawe van die
inligting wat gedeel is.

Teen die einde van 2024, met die sny van 2400 onderwysposte in die Wes-Kaap, het HSB vier poste verloor,
wat ‘n finansiéle krisis veroorsaak het. Die SBL is besig met ‘n plan om die skool uit hierdie finansiéle krisis te
bring, maar dit kan nie gedoen word sonder daadwerklike veranderinge aan die skool se toelatingsbeleid nie.

Op 3 Maart het die SBL besluit om die skool se toelatingsbeleid aan te pas om die volhoubaarheid van die
skool te verseker. Die maksimum getal leerders per klas in graad 1 tot 7 sal vanaf 2026 30 leerders wees en
die maksimum getal leerders per klas in die hoérskool sal 35 wees. Vanaf 2026 sal daar slegs een klas in
graad 8 wees en nie meer twee nie. Dit sal oor die volgende vyf jaar so infasseer word dat die hele hoérskool
op die ou end slegs uit een klas van 35 kinders per graad bestaan. Dit sal vakkeuses beperk en moontlik
sportspanne verminder.

HSB hoop om saam met Jakes Gerwel Tegnies ‘n voorbeeld van ‘n suksesvolle drie-stroom onderwyssisteem
in Bonnievale te stel, waar HS Bonnievale fokus op die akademiese baan en JGT op die tegniese en
vaardigheidsbane.

Die SBL hou Maandag 17 Maart ‘n spesiale SBL-vergadering waarin ‘n volledige vyfjaarplan uiteengesit gaan
word. Hierdie plan sal individueel met personeel bespreek word voor die einde van die kwartaal. Meer inligting
daaroor sal in die finale omsendbrief van die kwartaal gedeel word.

Die SBL wil beklemtoon: geen kind wat tans in HSB is hoef bekommerd te wees dat hulle nie ‘n plek het in
HSB nie. ALMAL wat tans in 2025 in HSB is, sal die geleentheid hé om hulle skoolloopbaan hier klaar te
maak.

Ons weet die pad wat voorlé gaan nie maklik wees nie, maar ons is in ons harte oortuig dat dit die beste
besluit vir ons skool en ook ons dorp is. Hoérskool Bonnievale is vir ons almal kosbaar en ons het die
geleentheid om vir Suid-Afrika te wys hoe ‘n kleiner, uithemende skool lyk, waar almal saamwerk om iets
weéreldklas vir ons kinders daar te stel. ‘n Skool waarop almal kan trots wees. Koop in, praat saam, maak
planne, wees positief; ons het elkeen van julle nodig.

7. Landloop: Die landloop kleurebyeenkoms vir laerskoolleerders, wat 19 Maart sou plaasvind, skuif na
Vrydag 28 Maart tydens skooltyd. Die rede vir die skuif van datum is a.g.v. die netbalklinieke wat hierdie
week en volgende week plaasvind.

8. Leerling- en bestuurslisensies: Leerders by HSB kan by die skool hulp kry met leerlinglisensies en
bestuurslesse teen ‘n fraksie van die koste van privaat bestuurskole. Maak gerus by mnr. Rian Boshoff ‘n
draai of kontak hom per e-pos by rboshoff@hsbonnievale.co.za

9. Aktiwiteite: Die volgende datums is belangrik:

Week 9

Vr. 14 Mrt. | Atletiek: Hoérskole Wes-Kaapbyeenkoms te Groenpunt

Sa. 15 Mrt. | HS Bonnievale Mini-gholfdag
Atletiek: Hoérskole Wes-Kaapbyeenkoms te Groenpunt

Week 10

So. 16 Mrt. | Me. Belinda Oosthuizen verjaar

Ma. 17 Mrt. | SBL vergader 18:00

Wo. 19 Mrt. | Koshuisbraai vir koshuisleerders

Do. 20 Mrt. | Atletiek: Laerskole SA’s begin

Vr. 21 Mrt. | Openbare Vakansiedag: Menseregtedag (skole gesluit)
Tweekamp te Oudtshoorn (SA’s)

Sa. 22 Mrt. | Tweekamp te Oudtshoorn (SA’s)

Week 11

Wo. 26 Mrt. | Juf. Tanya van Heerden verjaar

Do. 27 Mrt. | Skool se noodplan word geoefen (in skooltyd)
Informele sokker “bash” te Swellendam

Vr. 28 Mrt. | Tennistoernooi te HSB
Skole sluit vir vakansie 11:00

Kwartaal 2, Week 1

Di. 8 Apr. | Skool begin 7:55 (gewone Dinsdagrooster word gevolg)

Wo. 9 Apr. | O.13-rugby dorpsproewe te Swellendam

Kwartaal 2, Week 2

Di. 15 Apr. | HS Rugby en Netbal vs. JGT (weg)
Aansoeke vir toelating graad 1 en graad 8 2026 sluit.

Wo. 16 Apr. | 0.13 Langebergproewe (tuis)
LS sport vs. VRT Pitt (weg)

Do. 17 Apr. | LS sport vs. Wakkerstroom-Wes (tuis)

Vr. 18 Apr. | Goeie Vrydag (skole gesluit)

hsbonnievale.co.za I
® 0236162160 (@ 060 5465247 = admin@hs!

i hsbonnievale ® hsb_bonnievale f |


mailto:rboshoff@hsbonnievale.co.za

Vriendelike groete vanuit die kantoor.
“Always remember you are braver than you

believe, stronger than you seem, and smarter
- Prins than you think.”

Skoolhoof - A.A Milne (Skrywer)

